
ՀՀ արտաքին գործերի
 նախարար 

պարոն ԷԴՎԱՐԴ ՆԱԼԲԱՆԴՅԱՆԻՆ


ՏԵՂԵԿԱՆՔ

<<Հայաստանի Հանրապետության Կառավարության և Գերմանիայի Դաշնային Հանրապետության Կառավարության միջև 2012 թվականի ֆինանսական համագործակցության մասին>> համաձայնագրի ստորագրման 

նպատակահարմարության վերաբերյալ

<<Հայաստանի Հանրապետության Կառավարության և Գերմանիայի Դաշնային Հանրապետության Կառավարության միջև 2012 թվականի ֆինանսական համագործակցության մասին>> համաձայնագիրը (այսուհետ` Համաձայնագիր) նախատեսվում է կնքել ԳԴՀ կառավարության և ՀՀ կառավարության միջև:

Համաձայնագիրը իր բնույթով ստանդարտ ֆինանսական համագործակցության մասին Համաձայնագիր է, որն արդեն ավելի քան 10 տարի կնքվում է երկու երկրների կառավարությունների միջև:  

Համաձայնագիրը միտված է երկու երկրների միջև առկա բարեկամական հարաբերությունների խորացմանը և ամրապնդմանը գործընկերային ֆինանսական համագործակցության միջոցով, որն ուղղված է ՀՀ սոցիալ-տնտեսական զարգացմանը:

Համաձայնագրի շրջանակներում ԳԴՀ կառավարությունը հնարավորություն է տալիս ՀՀ կառավարությանը Վերականգնման վարկերի բանկից (KfW) ստանալու արտոնյալ վարկեր հետևյալ ծրագրերի համար.

· Գերմանա-հայկական հիմնադրամ (ԳՀՀ) «Կայուն տնտեսական զարգացում» առաջնահերթ ոլորտի ծրագրի համար մինչև 15.000.000 եվրո գումարի չափով, 

· Բաց ծրագիր «Հոսանքահաղորդման համակարգ» (Հայաստան-Վրաստան բարձրավոլտ հոսանքահաղորդման գիծ) ծրագրի համար մինչև 75.000.000 եվրո գումարի չափով,   

- «Ախուրյան գետի ջրային ռեսուրսների ինտեգրված կառավարում, 1-ին փուլ» ծրագրի համար մինչև 18.500.000 եվրո գումարի չափով:


Վերականգնման վարկերի բանկը հնարավորություն է տալիս ստանալու ֆինանսական օժանդակություն մինչև 750.000 եվրո գումարի չափով «Կայուն տնտեսական զարգացում» առաջնահերթ ոլորտի ծրագրի իրականացման և աջակցության համար անհրաժեշտ օժանդակող հարակից միջոցառումների համար, մինչև 2.000.000 եվրո գումարի չափով ֆինանսական օժանդակություն «Վերականգնվող էներգակիրների աջակցություն, 3-րդ փուլ» ծրագրի իրականացման և աջակցության համար անհրաժեշտ օժանդակող հարակից միջոցառումների համար և մինչև 1.500.000 եվրո գումարի չափով ֆինանսական օժանդակություն «Համայնքային ենթակառույց, 2-րդ փուլ» ծրագրի իրականացման և աջակցության համար անհրաժեշտ օժանդակող հարակից միջոցառումների համար:


Միաժամանակ Համաձայնագիրը հնարավորություն է տալիս նշված ծրագրերը փոխարինել այլ ծրագրերով:

Ելնելով վերոգրյալից՝ Համաձայնագրի կնքումը գտնում ենք նպատակահարմար: 

Հարգանքով`

ՊԱՎԵԼ ՍԱՖԱՐՅԱՆ

կատ.` Միջազգային պայմանագրերի
իրավական սպասարկման բաժին
հեռ. 595-113

